
REPUBLIKA E SHQIPERISE
PROKURORI I PERGJITHSHEM

Sekret
RHK
Ekzemplar Nr.

URDHEZIM
NR.1 DATE 21.04. 2006

PER
PERGJIMET

Me synim, pér te unifikuar:

« ményrén e realizimit té€ pérgjimit, si mjet i kérkimit té€ provés, duke
garantuar lirit€ dhe té drejtat e njeriut;

« rregullat pér lévizjen, regjistrimin, ruajtjen e sekretit dhe té
dokumentacionit té dalé nga procesi i pérgjimit;

+ ményrén e komunikimit me operatorét e telekomunikimit;

« rnényrén e asgjésimit t€ materjaleve té€ pérgjimit.

Né mbéshtetje, te neneve 24 pika 4, 221 e vijues té K. Pr. Penale; t€ nenit
8, pika 2 e vijues té ligjit nr. 8737, daté 12. 02. 2001, "Pér organizimin dhe
funksionimin e Prokurorisé né R.Sh.", té ndryshuar dhe té nenit 23 té ligjit
nr. 9157, daté 04. 12. 2003, "Pér Pérgjimin e Telekomunikimeve";

UDHEZOJ:
I. PERKUFIZIME

Né zbatim té kétij udhézimi termat e méposhtém kané kéto kuptime;

1. "Sistemi i pérgjimit procedural penal'* jané€ pajisjet e pérgjimit qé
ndodhen né ambientet e Qendrés sé Pérgjimeve, té vecuara né dy dhoma.

1.1 Né "Dhomén A" jané té instaluara pajisjet fundore té sistemitté
ndérlidhjes me mikrovalé, serverat kryesoré té€ pérgjimeve dhe terminalet
komanduese té€ sistemit te pérgjimit, né administrim té' punonjésve té
Seksionit té Pérgjimit té Telekomunikimeve dhe Marrédhénieve me
Shérbimet Informative (SPTMSHI-ve) té Zyrés sé& Prokurorit té
Pérgjithshém.

1.2 Né "Dhomén B" jané té instaluara terminalet e transkriptimeve, né
administrim té punonjésve té SPTMSHI-ve té Zyrés sé& Prokurorit te
Pérgjithshém.



2. "Material i pérgjuar" éshté cdo material i rregjistruar né audio,
kompjuter/server apo letér me ané té procesit té€ pérgjimit, si dhe cdo
fragment (pjes€ e shképutur), kopje e pjesshme ose pérmbledhje e
materialit té" identifikuar si produkt i procesit té pérgjirnit procedural
penal.

3. "Parimi i propoclonalitetit" éshté ballancimi i té€ drejté€s ndérmjet
interesit té pérgjithshém né ndjekjen penale ne njé céshtje dhe mbrojtjes sé
té drejtave themelore té individit. Né respektirnin e kétij parimi, prokurori,
né cdo rast, duhet té shqyrtojé dhe vlerésojé nése masa e marré prej tij ose
masa qé ai i kérkon gjykatés éshté né proporcion me objektivin qé synohet
pér té arritur me ané té€ pérgjimit.

4. "Vende private", konsiderohen vendet ku personit i garantohet e
drejta e jetés private, e cila nénkupton "té drejtén pér te jetuar ashtu si¢c do
veté personi né té gjitha situatat, pa iu ekspozuar publicitetit pér ¢do gje qé
ka té béjé me shéndetin e personit, me bindjet e tij filozofike, fetare, morale,
me jetén familjare dhe sentimentale, me lidhjet migésore, si dhe me jetén
profesionale dhe materiale", (koment i nenit 8 te Konventés Evropiane "Pér
lirité dhe té drejtat themelore té njeriut").

II. GARANCITE E KOMUNIKIMIT DHE OBJEKTIVAT E PERGJIMIT

1. Liria dhe fshehtésia e korespondecés ose e ¢cdo mjeti tjetér komunikimi
jané té garantuara (neni 36 i Kushtetutés). Kufizimi i késaj té drejte -
parashikuar né€ nenin 17/1 té&' Kushtetutés dhe né nenet 221-226 té K. Pr.
Penale - béhet pér té mbrojtur interesat publike ose pér té€ mbrojtur té
drejtat e personave té tjeréve, duke respektuar parimet e nevojshmeérisé,
proporcionalitetit, ruajtjes sé€ sekretit dhe objektivitetit né kryerjen e tij.

2. Pérgjimi - ndérhyrja e fshehté pér té kapur, degjuar dhe regjistruar
pérmbajtjen e komunikimit dhe t€ dhéna gé lidhen me té€, ndérmjet pikés sé
nisjes dhe pikés sé mbérritjes - si metodé e posacme hetimore té pérdoret si
nje mjet i efektshém pér kérkimin e provés, duke ploté'suar kushtet e
parashikuara né ligj, neni 221 e vij"ues i K. Pr. Penale.

3. Pérgjirnet e komunikimeve telefonike, ambjentale ose né forma té tjera
té kryhen né kushte sa mé té natyrshme, me synim pér té rritur
efektivitetin e kétij mjeti pér sigurirnin e provave, identifikimin e
veprimtarisé kriminale dhe te autoreve té saj, si dhe vénien e tyre para
drejtesisé. Prokurorét dhe oiicerét e policisé gjygesore duhet té synojné:

3.1 pérgjim t€é komunikimeve, né€ ambjente té ndryshme: si né banesé,
autoveturé, lokale etj, t€ personave dhe grupeve né k

3.2 pérgjim té komunikimeve té cfaré do lloji, telefonike apo telegrafike,
si dhe té té gjitha transmetimeve né distancé, si: telefon stacionar, celular,
né rrjet, faks, etj;

3.3 pérgjim né forma té tjera té telekomunikimit dhe pérgjim té flukseve
né sisteme informatike apo telematike, né internet, e-mail, etj,

III. KUSHTET PER TE AUTORIZUAR PERGJIMET
1. Pergjimi i telekomunikimeve né vende private mund té autorizohet



nga prokurori né kushte emergjente ose mund ti kérkoje autorizim
gjykates, vetem kur sigurohet pér ekzistencén e dy kushteve bazé qé
jane:

1.1 Né ngarkim té personit qé do té pérgjohet ka té€ regjistruar njé
procedim penal, pér njé nga llojet e veprave penale g€ parashikon neni
2.21/1 té K. Pr. Penale, si¢ jané:

+ pér krimet e kryera me dashje, pér té cilat parashikohet dériimi me
burgim jo mé pak, né€ maksimum se shtaté vjet, ose;

+ pér kundravajtjet penale té fyerjes dhe kanosjes té kryerja me mjete té
telekomunikimit.

1.2 Kushti tjetér éshté kur:

* pérgjimi éshté i domosdoshém pér vazhdimin e hetimeire té filluara, dhe;
« ka prova té€ mjaftueshme pér vertetimin e akuzés.

Vetém konstatimi i ekzistencés njékohésisht té kétyre dy kushteve mund

té vlerésojé té ligjshém léshimin e autorizimit pér pérgjim.

2. Pergjimi i fshehté fotografik, filmik ose me vidio né vende putoike
dhe pérdorimi i pajisjeve gjurmuese té€ vendodhjes mund té autori2ohet
nga prokurori, vetem kur sigurohet se né€ ngarkim té€ personit qé€ i<3 té
pérgjohet ka té regjistruar njé procedim penal, pér krime té kryeia. me
dashje, pér té cilat parashikohet dénim me burgim jo mé pai, né maksimum
se dy vjet.

3. Pérgjimi me kérkesén e njérit prej dy personave qé do té pérgjohen
mund té autorizohet nga prokurori, vetém kur sigurohet se personi ka
nénshkruar njé marréveshje me oficerin e policis€é gjygésore ku shpreh
gatishmériné pér té kryer dhe pér té€ regjistruar veprimin pérkatés té
pérgjimit me personin tjetér.

IV. KOMPETENCA PER TE AUTORIZUAR PERGJIMET
1. Procedura normale

1.1 Kompetenca e pérgjimit, né kushte normale, gjaté hetimeve
paraprake, realizohet, si mé poshté:

1.1.1 Prokurori i kérkon gjykatés autorizimin pér té kryer pérgjimet e
komunikimeve né vendet private dhe gjykata vleréson dhe autorizon
pérgjimin me vendim té motivuar, nenet 221/1 dhe 222/1 té K. Pr. Penale;

1.1.2 Prokurori autorizon pérgjimin né vende publike, regjistrimin e
numrave té telefonit hyrés e dalés, si dhe pérdorimin e pajisjeve gjurmuese
té vendodhjes sé personit, neni 222 /1, paragrafi dyté, i K. Pr. Penale;

1.1.3 Prokurori autorizon pérgjimin ndérmjet dy personave kur njéri
person éshté i gatshém ta kryej pérgjimin dhe té€ regjistrojé veprimin
pérkatés, neni 222/ 1, paragrafi treté, i K. Pr. Penale.

2 Procedura e shpejté

2.1 Kompetenca e pérgjimit né€ raste urgjente ose té ngutshme,
realizohet, si mé poshté:

2.1.1 Prokurori vendos drejtpérdrejté pérgjimin me njé vendim té



motivuar/arsyetuar, né raste t€ ngutshme, kur ka arsye té€ bazuara pér té
menduar se vonesa mund té sjellé njé dém té réndé hetimeve. Pér vendimin
e tij, prokurori duhet té njoftoje menjéheré gjykatén, por jo mé voné se 24
oré.

2.1.2 Gjykata brenda 48 oréve nga vendimi i prokurorit, bén vlerésimin
e vendimit té€ tij, me njé vendim té arsyetuar. Né rastet kur vlerésimi nuk
béhet brenda afatit té caktuar dhe/ose kur gjykata nuk miraton vazhdimin
e pérgjimit, pérgjimi ndérpritet dhe rezultatet e tij nuk mund té pérdoren.

V. MENYRA E REALIZIMIT TE PROCESIT TE PERGJIMIT

Né kryerjen e pérgjimeve, respektohen disa rregulla té pérgjithshme, té
njéjta si né procedurén normale, ashtu dhe né procedurén e shpejté, si dhe
merren masat e duhura, si mé poshté:

1. E drejta pér té iniciuar dhe kérkuar pérgjimin

1.1 Oficeri i policisé gjyqésore i autorizuar té kryej hetimet paraprake ose
veprime té caktuara hetimore inicion tek prokurori ose prokurori kryesisht
vleréson nevojén pér té kryer pérgjime. N& kéto raste oficeri i policisé
gjyqésore merr njoftime nga burime t€ ndryshme informacioni, verifikon
dhe pércakton

1.1.1 telefonin stacionar, celular a né rrjet, faksin ose mjetet e tjera té
komunikimit qé pérdorin autorét e veprave penale dhe qé duhet té
pérgjohen;

1.1.2 adresén e personit, autoveturén e tij, lokalin ose ambientet
natyrale, ku takohen dhe ku mund té bisedojné grupet kriminale
né realizimin e veprimtarisé sé tyre;

1.1.3 té& dhéna té tjera lidhur me personin gé do té pérgjohet, si lidhjet
shogérore e miqésore né veprimtari kriminale, nése ka qgené i
dénuar, etj.

1.2 Kur oficeri i policisé gjyqésore vleréson se ekzistojné kriteret ligjore
pér kryerjen e pérgjimit dhe domosdoshmeéria pér vazhdimin e hetimeve té
filluara, pérgatit njé informacion ose raport pér prokurorin, duke
pérshkruar né té té dhénat e grumbulluara nga verifikimet e béra.

1.3 Nése prokurori vleréson té bazuar kérkesén/rekomandimin e
oficerit té policisé gjyqésore, formulon kérkesén pér gjykatén, né rastet e
procedurés normale ose autorizon pérgjimin né raste t€ ngutshme, duke
cituar bazén ligjore dhe cfaré kérkon ose cfaré ka vendosur, numrin e
telefonit dhe pérdoruesin e tij, ményrén e kryerjes sé€ pérgjimit, kohézgjatjen
e veprimeve, duke iu referuar raportit té oficerit té€ policisé gjygésore edhe
pér hollésira té tjera. Bashkélidhur, modelet tip, formularét e printuar dhe
né formé elektronike "Kérkesé pér Lejim Pérgjimi" dhe "Vendim pér Lejim
Pérgjimi".



2. Vendimi qé autorizon pérgjimin

2.1 Pér pérgjimet né kompetencé té€ gjykatés, mbi kérkesén e prokurorit
pér njé seancé té shpejté gjyqgésore, gjykata, verifikon dhe vleréson
ekzistencén e kushteve ligjore, si dhe vendosé pér kryerjen ose jo té
pérgjimit.

2.2 Vendimi i gjykatés gé autorizon pérgjimin, ose vendimi i prokurorit
pér pérgjimet né kompetencén e tij (nenet 222/1,2,3 t€ K. Pr. Penale),
pérkatésisht caktojné modalitetet, si: llojin e pérgjimit, ményrén e kryerjes
sé€ tij, numrat e telefonit qé¢ do té vihen né pérgjim dhe kohézgjatjen e
pérgjimit dhe/ose personat ndaj té ciléve urdhérohet pérgjimi, g€ mund té
jené:

2.2.1 té dyshuarit pér kryerjen e njé vepre penale;

2.2.2 personi qé dyshohet se merr ose transmeton komunikime nga
té dyshuarit;

2.2.3 personi qé€ merr pjese né€ transaksione me té dyshuarin, ose

2.24 personi, vézhgimi i té cilit mund té cojé né zbulimin e
vendndodhjes ose té identitetit té dyshuarit.

2.3 Pérgjimet né kompetencé té prokurorit, né vecanti pérdorimi i
pajisjeve gjurmuese té vendodhjes, té autorizohet pérdorimi pér té€ lehtésuar
kérkimin e personave té fshehur, vecanarisht pér autorét e krimit té
organizuar dhe krimeve té rénda.

3. Kohézgjatja e pérgjimit

3.1 Vendimi i gjykatés ose i prokurorit qé autorizon pérgjimin, sipas
kompetencés qé parashikon ligji, caktojné kohézgjaijen e pérgjimit, duke
saktésuar datén dhe/ose orén e fillimit dhe ndérprerjes sé€ pérgjimit, i cili
nuk mund té kalojé 15 dité, neni 222 /3 i ndryshuar i K. Pr. Penale,

3.2 Kérkesa pér zgjatjen e afatit té pérgjimit mund té béhet né ¢cdo kohé,
por jo mé voné se tre dité para pérfundimit té afatit té€ pergjimit dhe duhet
té pérmbajé né€ ményré té pérmbledhur:

3.2.1 rezultatet e arritura nga pérgjimi deri né momentin e kérkesés pér
zgjatje afati;

3.2.2 arsyet, pérse vazhdimi i pérgjimit é€shté i domosdoshém pér té
realizuar detyrat e pércaktuara me ligj, si dhe;

3.2.3 arsyet, pérse vazhdimi i lejimit té€ pérgjimit mbetet né
proporcion me rezultatet qé synohet té€ arrihen.

3.3 Prokurori ose oficeri i policisé gjyqésore qé kérkon vazhdimin e
pérgjimit, bashké me kérkesén pér zgjatje afati té€ pérgjimit, sipas rastit i
dérgon gjykatés ose prokurorit qé¢ do te vendosé pér zgjatjen e afatit té
pérgjimit, materialin e zbardhur té pérgjimit deri né momentin qé éshté
béré kérkesa pér zgjatje afati, té€ shogéruar me njé relacion pérmbledhés, né



té cilin pasqyrohen momentet mé kryesore ku mbéshtetet kérkesa.

3.4 Mbi kérkesén e motivuar té€ prokurorit, se ekzistojné arsyet e
kérkuara né fillim té pérgjimit, pér zgjatjen e afatit té tij, gjykata mund ta
zgjasé afatin sa heré éshté e nevqgjshme, pér periudhe 20 ditéshe kur
procedohet pér krime dhe 40 dité kur procedohet pér krime té rénda, neni
222 /3 i ndryshuar i K. Pr. Penale.

Né rastet kur né rrethana jo té zakonshme, afati i pérgjimit ekzistues
mbaron pérpara se té vendoset zgjatja e afatit t€ pérgjimit, administratori i
Sistemit té Pérgjimit - i ndodhur ne shérbim né kohén e mbarimit té afatit
té pérgjimit - mban pérgjegjési pér t€ ndérpreré pérgjimin, deri né
momentin e ardhjes s€ vendimit, i cili zgjat afatin e pérgjimit.

4. Veprimet e pérgjimit

4.1 Pérgjimi kryhet nga veté prokurori ose i delegohet, me urdhér té
posacém, oficerit t& policisé gjyqésore te specializuar né kété fushé, neni
222/4 e 304/2 té K. Pr. Penale. Autorizimi qé gjykata i jep oficerit té
policisé gjygésore ose njé specialisti té kualifikuar per te hyré né ambjentet
ku do té realizohet pérgjimi i fshehté, fotografik ose me vidio ose pérgjimi i
bisedave né vende private, duhet té zbatohet prej tyre brenda 15 ditéve.

4.2 Pérgjimet e telekomunikimeve realizohen me anén e paisjeve té
Sistemit té Pérgjimeve Procedurale Penale, q€ jané té€ instaluara né vende té
caktuara, né administrim dhe té kontrolluara nga punonjésit e Seksionit té
Pérgjimit té€ Telekomunikimeve dhe Marrédhénieve me Shérbimet
Informative té Zyrés sé Prokurorit té€ Pérgjithshém, neni 223/1 e vijues i K.
Pr. Penale dhe nenet 13 e 23 te ligjitnr. 9157 daté 4. 12, 2003 "Pér
pérgjimin e telekomunikimeve".

4.2.1 Kopja e vendimit té gjykatés gé autorizon pérgjimin ose kopja e
vendimit té prokurorit qé€ autorizon pérgjimin né raste té ngutshme,
menjéheré dérgohet né SPTMSHI-ve té késaj Zyre, e cila gjithashtu
menjéheré me njé akt zyrtar ia pércjellé pér zbatim specialisteve té€ pérgjimit
(administratoréve té Sistemit té Pérgjimit) dhe oficeréve té policisé gjyqésore
té kétij Sektori pér realizimin dhe regjistrimin e pérgjimit.

4.2.2 Né kété rast pérgjimet realizohen nga prokurori ose oficeri i
policisé gjygésore i SPTMSHI-ve té késaj Zyre, ndérsa specialisti i
pérgjimeve luan rolin e asistentit teknik pa u véné né dijeni té rezultateve té
pérgjimit.

4.3 Kérkesat e prokuroréve pér regjistrime té numrave té telefonit
(tabulate té bisedave), hyrés dhe dalés, e-mail apo shérbime té€ tjera qé
mund té ofrohen prej kompanive té telefonisé celulare A.M.C., Vodafone
ose Telekom duhet t'i dérgohen menjéheré SPTMSHI-ve té késaj Zyre, i
cili ndjek dhe éshté ndérmjetés i prokurorive dhe kétyre kompanive pér
kérkimin dhe marrjen e te dhénave né interes té hetimit. SPTMSHI-ve i
késaj Zyre, pérgjigiet e ardhura nga kompanit¢é AMC, Vodavone ose
Telekom menjéheré ia pércjellé Prokurorise qé ka parashtruar kérkesén.



5. Ndalimi i pérgjimlit

5.1 Né rastet kur njeri nga kushtet e pérgjimit té permendura né
Seksionizi III té kétij udhézimi nuk ekziston mé, me kérkesén e
mehjéhershm'e té béré me shkrim nga. oficeri i policisé gjyqgésore qé ka
inicuar dhe/ose ndjek pérgjimin, prokurori qé ndjek procedhnin menjéheré
urdhéron ndalimin e pérgjimit dhe vé ne dijeni gjykatén kur urdhéri éshté
dhéné nga gjykata, neni 223 pika 1/1 e K. Pr. Penale.

5.2 Kopja e urdhérit pér ndalimin e pérgjimit menjéheré i dérgohet
SPTMSHI-ve té késaj Zyre, i cili menjéheré ia pércjellé pér zbatim
administratoréve té Sistemit té Pérgjimit.

52.1 Me marrjen njoftim pér ndalimin e pérgjimit, administratori i
Sistemit té Pérgjimit, menjeheré, ndérpret pérgjimin.

5.2.2 Neé rastet kur éshté kérkuar ndihma e operatoréve té shérbimit té
telekomunikimit, SPTMSHI-ve i késaj Zyre i njofton ato per urdhrin qe
ndalon pérgjimin, sa me pare qé€ té jeté e mundur por jo mé vone se pas tre
ditésh.

6. Regjistri i pérgjimit

6.1 Né& Prokurorité e shkallés sé paré dhe né SPTMSHI-ve té késaj Zyre
té mbahet njé regjistér i unifikuar "Regjistri pér Pérgjimef. Bashkélidhur,
modeli tip, formulari i printuar dhe né formé elektronike i "Regjistrit pér
Pérgjimet".

6.2 Prokurori dhe/ose oficeri i policis€ gjygésbre i ngarkuar pér
administrimin e kétij regjistri, mban sipas renditjes kronologjike té tyre,
gjithé aktet, vendimet ose urdhérat, me té cilat €shté autorizuar, vlerésuar
ose zgjatur afati i pérgjimeve, ndaluar pérgjirni dhe kohén e fillimit dhe té
pérfundimit té ¢do pérgjimi, neni 222/5 i K. Pr. Penale.

6.3 Regjistri duhet té ploté€sohet né kohé& dhe me saktési ne té gjithé
ekstremitetet e tij, pér té shmangur abuzimet dhe pavlefshmérité qé¢ mund
té ngrihen pér kété shkak nga palét e interesuara.

7. Procesverbali i transkiptimit

7.1 Né pérfundim té procesit té& pérgjimit, sipas afateve té
pércaktuara, oficeret e policis€ gjygésore té specializuar né kété fushé, té
cilét kané béré regjistrimin e pérgjimeve béjné transkiptimin né
procesverbal té komunikimeve t& pérgjuara, ku né€ ményre té
pérmbledhur:

7.1.1 Transkiptohet pérmbajtja e bisedave q&€ jané regjistruar, neni
223/2 i K. Pr. Penale;

7.1.2 Transkiptimi qé€ bén oficeri i policisé gjygésore i specialialiruar,
duhet té jete aq i detajuar sa té ndihmojé pér té kuptuar biseden qé€ éshté
dégjuar, duke e shkruar si¢ éshté dégjuar, cka lidhet me objektivitetin e tij;
7.1.3 Interpretimi i bisedés sé& pérgjuar béhet vetém nga gjykata.



7.2 Ne pérfundim té pérgjimit té telekomunikimeve qé realizohen nga
SPTMSHI-ve i késaj Zyre, oficerét e pohcisé gjyqésore qé kané kryer
regjistrimin né CD béjné dhe procesverbalin e transkriptimit. Procesverbali i
transkiptimit dhe CD-ja pérkatése me njé akt zyrtarté SPTMSHI-ve té Zyrés
s€ Prokurorit té Pérgjithshém i dérgohet prokurorisé pérkatése brenda 7
(shtate) ditéve nga pérfundimi i pérgjimit.

7.3 Né hartimin e procesverbalit, duhet té tregohet kujdesi i duhur, pér
té fiksuar:

7.3.1 Né pjesén hyrése tregohet:

- vendi, data dhe personi, oficeri i policisé gjyqésore, qé ka kryer
transkiptimin;

- numri dhe data e vendimit qé ka autorizuar pérgjimin dhe baza
ligjore e veprimit té fiksimit né procesverbal;

- ambienti ose telefoni stacionar, celular a né rrjeté ose mjeti i
komunikimit i pérgjuar;
- data dhe ora e fillimit dhe e ndérprerjes s€ pérgjimit;
- ményra e kryeijes sé regjistrimit té bisedave ose komunikimeve.

7.3.2 Né pjesén pérshkruese tregohet:

- pérmbajtja e bisedave qé jané regjistruar, me detajimet e
nevojéshme qé ndihmojné pér te kuptuar bisedén qé éshté dégjuar;

- bisedat e vecanta gé jané pérgjuar, duke respektuar rendin
kronologjik, kohén e kryerjes sé tyre dhe emértimi i bobinave/CD kuato
jané regjistruar;

- inicialet e personave té njohur objekt pérgjimi dhe pér
bashkébiseduesit, karakteristikat e dallueshme té zérit;

- biseda duhet té shkruhet sic éshté dégjuar, me difektet né shqiptim,
etj. Kjo éshté shumé e réndésishme dhe lidhet me objektivitetin e
transkiptimit,

7.3.3 Né pjesén e pérfundimit, tregohet;

- pérshkrimi i emertimeve té bobinave/CD té regjistruara qé€ u
transkiptuan;

- ora e fillimit dhe e pérfundimit té transkiptimit dhe nénshkrimi.

7.4 Né hetimet paraprake ose gjaté shqjrtimit gjygésor, mund té
kérkohet ndihma e eksperteve sipas fushave;

741 pér ekspertimin kriminalistik té zérit, me synim pércaktimiri e
seksit, nése zéri éshté Qrigjinal apo i manipuluar, deri dhe identifikiinin e
personit né bazé té zérit dhe té folurit, dhe/ose;

7.4.2 pér pérkthimin e bisedave té béra né gjuhé té huaj, et;j.



8. Pérfundimi i pérgjimit

8.1 Né pérfundim té veprimtarisé teknike té pérgjimit:

8.1.1 procesverbali i transkiptimit dhe regjistrimet duhet t'i dorézohen
pa vonesé prokurorit qé ndjek procedimin;

8.1.2 prokurorij brenda 5 ditéve nga mbarimi i veprirneve, duhet té
depozitojé né sekretari, procesverbaHn dhe regjistrimet, bashké me aktet qé
kané urdhéruan, autorizuan, vlerésuan ose zgjatur pérgjimin;

8.1.3 né rastet kur prokuror i cmon se nga dorézimi ne sekretari i
akteve mund te demtohen hetimet, ai i kérkon gjykatés shtyrjen depozitimit
deri né pérfundimin e hetimeve, neni 223/3 i K. Pr, Penale.

8.2 Pasi éshté béré depozitimi né sekretari, menjeheré prokurori duhet
té njoftojé avokatét mbrojtés dhe pérfagésuesit e paléve, té cilét kané té
drejtén e tyre pér té€ shqyrtuar aktet dhe pér tu njohur népérmjet dégjimit,
me pérmbajtjen e regjistrimeve té€ depozituara, brenda afateve té caktuara
nga ana e tij, neni 223/4 i K. Pr. Penale.

8.3. Ne raste urgjente ose me proceduré té shpejté, sic mund té jené
rastet e veprimtarisé sé grupeve té€ strukturura ose té organizuara qe
kryejné trafik te narkotikeve, kiandestinéve, prostitucionit, etj, pér shkak se
pjesémarrésit né kéto veprimtari kriminale ndryshojne shumé shpejt dhe
shpesh numrat e telefoneve, kur pérgjimi urdhérohet nga prokurori, nenet
222/2 e 224 té K. Pr. Penale dhe kur pérgjimet shoqérojné veprimet
simuluese ose punonjésin e poHcisé té infiltruar, nenet 294 /a e 294 /b té K.
Pr. Penale dhe ligji 8750 daté 26. 03. 2001 "Pér parandalimin dhe luften
ndaj substancave narkotike ose psikotrope" zbatohen edhe kéto rregulla:

8.3.1 procesverbalet dhe regjistrimet do té€ ruhen né zyrén e prokurorit
qé ndjek céshtjen, derisa vendimi té marré formé té preré, pérvec atyre qé
ndalohet pérdorimi, ose;

8.3.2 kur ky dokumentim nuk éshté i nevojshém, personi i interesuar
mund té kérkojé né gjykaté asgjésimin e tyre dhe mbi kéte kérkes vendos
gjykata.

VI SKEMA E FLUKSEVE TELEFONIKE.

1. Rezultatet e pérgjimit, vecanarisht, né hetimet e kriminalitetit té
organizuar, grupeve té strukturuara, krimit ekonomik dhe korrupsionit,
mund té jene te dobishme pér té ndértuar njé bazé té dhénash mbi
subjektet né hetim, si:

1.1 renditja e lidhjeve, takimeve, zakoneve té tyre;
1.2 tipologjia e veprimtarisé kriminale dhe ményrat e fshehjes sé saj;

1.3 banesa, lokali, ambjenti ose autovetura e subjektit né njé
moment té caktuar;

1.4 struktura dhe hierarkia e grupit ose organizatés.

1.5 detyrat dhe funksionet gé kryen secili pjestaré i késaj veprimtarie



kriminale, etj.

2. Analiza e kétyre t€ dhénave té nxjerra nga pérgjimi i veprimtarisé
kriminale mund té béhet shumé e efektshme, kur realizohet né formén e
njé skeme té€ posacme, pér pérpunimin e sé cilés kérkohet vemendje e
duhur né drejtimet si mé& poshté:

2.1 Fillimishté, pérzgjidhen telefonatat mé te rendesishme qe kane
efektivisht lidhje me hetimin;

2.2 Shqyrtimi i pérgjimeve telefonike mund té€ nxjerré nje rra.dhé
njoftimesh t& dobishme, pér pércaktimin e lidhjeve midis pjestaréve té
veprimtarisé kriminale, 1évizjet e telefonave celularé nga pérdoruesit etj,

2.3 Analiza né ecuriné' e pikave té kontaktit té telefonit celular né
pérgjim, me telefona té€ ndryshem bén té mundur té rindértohet e gjithé
rruga qé ka kryer autori i veprimtarisé kriminale, si: vendet, oraxet,
personat me té cilét ka folur.et;.

3. Pér té lehtésuar véshtirésité praktike né analizén e té dhénave té
bisedave té pérgjuara éshté e domosdoshme pérdorimi i programeve té
posacme informatike me asistencén dhe ndihmén metodike t¢ SPTMSHI-ve
té késaj Zyre, sic mund té jené:

3.1 Programi "Excel" i Windows-it, me ané té€ cilit éshté e mundur
ripérpunimi i t€ dhénave né ményré mjaft eficente;

3.2 Programi "Analyst's Notebook", i cili €shté i njé niveli mé té larté dhe
bén té€ mundur pérpunim té shpejté dhe efikas té ¢cdo lloj t€ dhénash, si dhe
shikimin dhe kuptimin e menjéhershém té ndérlidhjeve telefonike midis
disa subjekteve, té€ shoqgéruar dhe me skemén e lidhjeve té té gjitha té
dhénave qé zotéron operatori;

3.3 Programi "I-Connect", gjithashtu, bén té mundur shkémbimm e
informacioneve midis njé burimi te dhénash, sic mund té jeté arldvi i veté
prograrnit, duke lejuar krijimin e njé kuadri té€ qarté té elementeve té
njohur, shogéruar me skemen e lidhjeve.

VII. RREGULLAT PER RUAJTJEN E SEKRETIT DHE TE
DOKUMENTACIONIT TE DALE NGA PROCESI I PERGJIMIT

1. Njohja me aktet/materialin e pérgjimit dhe trajtimi i tij.

1.1 SPTMSHI-ve i késaj Zyre dhe oficerét e policise gjyqgésore té
specializuar né kété fushe, krahas detyrimit pér pérgatitjen né kohé té
transkripteve té shkruara té materiaiit té pérgjuar, sipas metodave mé
moderne, t€ garantojé dérgimin e menjéhershém té tyre subjektit qé ka
kérkuar pérgjimin.

1.1.1 Numri i personave, té cilét mund té njihen me materialin e
pérgjuar duhet té jeté€ sa mé i kufizuar.

1.1.2 Materiali i pérgjuar nuk duhet t'i vihet né dispozicion asnjé
personi, i cili nuk ka kérkesé zyrtare ose nuk éshté i autorizuar pér té
marré kété informacion.



1.2 Né ményré té pérmbledhur disa rregulla té unifikuara qé mund té
pérdoren, pér té shmangur njohjen e akteve/materjaleve nga personat e
paautorizuar mund té jené:

1.2.1 Oficeri i policisé gjyqesore kérkesat/aktet e lidhura me pérgjimin
ge inicion prokurori klasifikohen sekret, i mbyllé né zarf té fulosur ku
shénon ekstremitetet e kérkesés/aktit (sekret, nr.prot, datén dhe prokurorit
qé i drejtohet) dhe népérmjet sekretarisé e degon né Prokurori.

1.2.2. Sekretaria e Prokurorisé pérkétése, né kéto raste protokollon
ekstremitetet e t€ dhénave té€ pasqyruara né zarf dhe zarfin e pa hapur ia
kalon vetém drejtuesit t€ prokuroris€ ose prokurorit qé€ i adresohet
praktika,

1.2.3 Prokurori qé ndjek procedimin, kérkesat/aktet e klasifikuara
sekret té hdhura me pérgjimin, té cilét i dérgon né gjykaté ose né
institucione té tjera té€ autorizura, i mbyllé né zarf té fulosur ku shéhon
ekstremitetet e aktit (sekret, nr.prot, datén dhe institucioni prokurorit qé i
drejtohet) dhe népérmjet sekretarisé, sic pérshkruhet né pikén 1,2.2 meé
sipér, ia dérgon gjyqtarit ose institucionin pérkatés.

1.2.4 Kjo praktike té rekomandohet té ndiget edhe nga gjyqtari qé
autorizon me vendim pérgjimin, qé zgjat afatin e pérgjimit apo pér akte té
tjera té klasifikuara qé lidhen me pérgjimin,

1.3. Né cdo kohé, si gjaté pérgjimit, ashtu dhe pas pérfundimit té tij,
prokurori qé ndjek céshtjen ose oficeri i policisé gjyqésore i autorizuar prej
tij mund té kérkojé té€ njihet me rezultatet e pérgjimit dhe me kopje té té
gjithé transkripteve té nxjerra.

1.4 SPTMSHI-ve i késaj Zyre, ve¢c materialit té ruajtur ne kompjuter dhe
né audio, mban njé" kopje te transkripteve, deri né kohén kur rnerr njoftim
pér asgjésimin e materjalit t€ urdhéruar nga gjykata, sipas rregullave qé
parashikojné nenet 224 e 226/3 té K. Pr, Penale.

1.5 Prokurori qé ka kérkuar pérgjimin dhe ¢do person tjetér qé zotéron
materialin e pérgjuar éshté i detyruar:

151 pér té garantuar qé materiali t*u jepet vetém personave qé&' ai
éshté i bindur se kané njé kérkesé zyrtare pér ta marr até;

152 té sigurojé qé éshté mbajtur njé regjistér, ne té€ cilin shénohen té
gjithé personat qé u éshté dhené materiali.

2. Rregullat pér mbajtjen e sekretit

21 Té gjithé aktet procedurale penale, regjistrat dhe shkresat
pércjellése qé lidhen me pérgjimet jan€ dokumenta té klasifikuar "Sekret",
deri né momentin kur u béhen té njohura mbrojtésve dhe pérfagésuesit té
paléve. Administrimi, ruajtja, nxjerrja dhe asgjesimi i tij béhet ne zbatim té
ligjit "Pér informacionin e klasifikuar "Sekret Shtetéror" dhe nenin 223/4 e
vijues té K, Pr. Penale, si dhe té kétij udhézimi.



2.2 Ruajtja e sekretit né realizimin e pérgjimit, q€¢ né momentin e
inicimit té kerkeses per pérgjim nga oficeri i policis€ gjyqésore, deri né
momentin kur béhet lajmérimi i mbrojtésit apo pérfagésuesit té paléve pér
tu njohur me to, éshté mjeti kryesor pér arritjen e qéllimit.

2.3 Shkelja e rregullave pér administrimin, ruajtjen, nxjerrjen dhe
asgjesimin e ¢do materiali té€ pérgjimit pérbén shkelje té kétij ligji dhe ligjit
"Pér informacionin e klasifikuar "Sekret Shtetéror" dhe dénohet sipas
legjislacionit né fuqi.

VIII PERDORIMII REZULTATEVE TE PERGJIMIT

1. Pérgjimi i bisedimeve, komunikimeve telefonike dhe i formave té
tjera te telekomunikimit éshté i vlefshém/pérdorshém per té gjithé
komunikusit, dmth si pér personin objekt pérgjimi ashtu dhe pér
personat e tjeré qé komunikojné me té, neni 221/4 i ndryshuar i K. Pr,
Penale.

2. Rezultatet e pérgjimit kané vleré dhe mund té€ pérdoren pér
procedime te ndryshme, dmth né procedime té€ tjera, si pérjashtim nga
rregulli i pérgjithshem ge parashikon papérdorshméringé, vetém kur jané té
domosdoshme pér vermkimin dhe hetimin e krimeve, neni 225 i ndryshuar i
K. Pr. Penale. Né kéto raste, procesverbalet dhe rregjistrimet e pérgjimeve, i
dorézohen autoritetit tjetér qé procedon.

3. Prokurorét duhet té bé&jné kujdes né vler€simin e rasteve qé ndalohet
dhe nuk mund té perdoren rezultatet e pérgjimit té€ bisedave ose
komunikimeve, té cilét mund té jené kur:

3.1 pérgjimet jané kryer jashté rasteve té€ lejuara me ligj;

3.2 nuk jané respektuar dispozitat e parashikuara né nenet 221-226 te
K. Pr. penale, pér pérgjimet;

3.3 personat qé jané pérgjuar kané detyrim ligjor t€ ruajné sekretin per
shkak té profesionit ose deryrés, si:

3.3.1 pérfagésuesit e beslmeve fetare, avokatét, noferét, pérfagésuesit
ligjor, mjekét, kirurgét, farmacistét, opstetrét, etj;

3.3.2 népunésit shtetérore, nénpunésit publik qé administrojné fakte sekret
shtetéroré, duke pérjashtuar rastet kur kéto persona kané dhéné spjegime
pér té njéjtat fakte, ose kur i kané pérhapur ato ne ndonjé ményré tjetér,
nenet 226, 52/4, 159 e 160 te K. Pr. Penale.

4. Regjistrimet dhe procesverbalet e pérgjimit qé do té€ konsiderohen
si té papérdorshém, me urdhér té gjykatés kryhet asgjesimi i tyre, né
cfarédo gjendje apo faze te procedimit penal, me pérjashtim té faktit kur
kéto pérbéjné prové materjale, neni 226/3 i K. Pr. Penale.



5. Procesverbalet dhe regjistrimet e pérgjimit té€ bisedave ose
komunikimeve, té quajtura "pérgjime indirekte", nuk mund té pérdoren
pjesérishté, né fragmentet e bisedave té personave objekt pérgjimi, me
persona pér te cilét kérkohet autorizimi pér procedim, neni 289/1 i K. Pr.
Penale.

6. Né rastet kur procedohet me pérgjim kundér disa personave, pér
njerin prej té ciléve €shté i domosdoshém autorizimi pér procedim dhe ky
autorizimi éshté kerkuar por nuk éshté dhéné ose éshté vonuar nga
institucioni pérkatés, regjistrimet dhe procesverbalet e pergjimeve pér
personat e tjeré q€ nuk kérkohet autorizimi, mund té pérdoren vetem
kundér atyre personave qé autorizimi nuk éshté i nevojshem, neni 289/2 i
K. Pr. Penale.

IX. MENYRA E RUAJTJES DHE ASGJESIMIT TE MATERJALEVE TE
PERGJIMIT

1. Né pérfundim té pérgjimit procesverbalet dhe regjistrimet né CD
ruhen prané prokurorisé qé kaurdheruar pérgjimin dhe né SPTMSffl-ve té
késaj Zyre derisa vendimi té€ marré formé té€ preré, me pérjashtim té atyre qé
ndalohet pérdorimi.

2. Né rastet kur ky dokumentacion nuk éshté i nevojshém, mbi kerkesén
e té interesuarit gjykata qé& ka béré vleftésimin e pérgjimit vendosé pér
asgjesimin e procesverbaleve dhe regjistrimeve, procesi cili realizohet nga
prokurori qé ndjek procedimin né pranin e pérfagésnesit te SPTMSHI-ve té
késaj Zyre, nén kontrollin e gjyqtarit dhe per vepiimin mbahet procesverbal.
Né rastet kur prokurori né pérfundim té hetimeve qé ka périorur pérgjimin
vendos pushimin e c¢éshtjes, pér kéte vendim njofton me shkrim gjykatén, e
cila vendos pér asgjésimin e procesverbaleve dhe rregjistrimeve né afatin e
caktuar prej saj dhe vé né dijeni persandn e pérgjuar.

3. Prokurorét, gjithashtu, t€ béjne kujdes pér té vlerésuar se pérgjime
relativisht té pavlefshme mund té kemi né rastet kur:

3.1 Evidentohen gabime materjale ose mungesa firme né regjistriJie
pérgjimeve q€ mban prokurori ose né procesverbalet e transkiptinilLt, nenet
222/5,223/2, 122 e 129/1 te K. Pr. Penale.

4. Prokurorét dhe oficeret e policisé gjyqésore qé kryejné pérgjimin e
bisedave ose komunikimeve, né kryerjen e kétij veprimi shumé delikat dhe
te réndésishem, qé éshté njé nga format me efikase né zbulimin dhe
provushmériné e kriminalitetit, veeanarishté atij té€ organizuar, ekonomik
dhe korrupsionit, duhet té jené shumé té vemendshérn né respektimin e
dispozitave ligjore dhe rregullave rigorozisht té€ pércaktuara, pér té€ mos
rezikuar pavlefshmeriné e pérgjimit dhe té provave té réndésishme qé
rrjedhin prej tij, duke garantuar respektirnin e té drejtave dhe lirive té



individit.

XI. ZBATIMI DHE HYRJA NE FUQI

1. Me kété udhézim té njihen oficerét e policisé gjyqésore dhe punonjésit
e SPTMSHI-ve té ké'saj Zyre, prokurorét dhe drejtuesit e Prokurive te té
gjithé niveleve.

2. Pér té&' ndjekur dhe kontrolluar zbatimin e kétij udhezimi ngarkohen
prokurorét dhe drejtuesit e Prokurorive té té gjitha niveleve, strukturat e
Zyrés sé Prokurorit té Pérgjithshém dhe né vecanti SPTMSHI-ve prané késaj
Zyre.

3. Mospérmbushja e detyrave té pércaktuara né kété udhézim, nése nuk
pérbén vepér penale, pérbén shkelje té disiplinés né puné.

4. Ky udhézim hyn né fuqi menjéheré.

